КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын наркотическöй серпаслы мониторинг йылысь

Коми Республикаса Правительство шуис:

1. Вынсьöдны Коми Республикаын наркотическöй серпаслы мониторинг йылысь положение (водзö – Положение) содтöдын индöм серти.

2. Коми Республикаса йöзлысь дзоньвидзалун видзан министерстволы:

котыртны да нуöдны Коми Республикаын наркотическöй серпаслы мониторинг (водзö – мониторинг) Положение серти;

сетны Коми Республикаын наркотикъяслы паныд сулалысь комиссияö отчётнöй бöрын  волöн февраль 1 лунöдз мониторинг кузя лыдпасъяс.
3. Коми Республикаса олöмö пöртысь власьт органъяслы аслас компетенцияын сетны Коми Республикаса йöзлысь дзоньвидзалун видзан министерствоö Коми Республикаын наркотическöй серпас йылысь збыль да тырвыйö  юöр да ас кадö сійöс сетны.

4. Вöзйыны Наркотикъяслöн бергалöм бöрся контроль кузя Россия Федерацияса федеральнöй службалöн Коми Республикаын веськöдланінлы:
координируйтны мониторинг нуöдöмын участвуйтысь государственнöй власьт органъяслысь удж;
отсавны Коми Республикаса йöзлысь дзоньвидзалун видзан министерстволы мониторинг котыртöмын да нуöдöмын.

5. Вöзйыны Наркотикъяслöн бергалöм бöрся контроль кузя Россия Федерацияса федеральнöй службалöн Коми Республикаын веськöдланінлы, Коми Республика кузя пытшкöсса делöяс министерстволы, Мыж вештöм кузя федеральнöй службалöн Коми Республикаын веськöдланінлы, Коми Республикаса военнöй комиссариатлы, Сыктывкарса таможнялы юöртны Коми Республикаса йöзлысь дзоньвидзалун видзан министерствоöс Коми Республикаын наркотическöй серпас йылысь.

6. Вöзйыны Коми Республикаын меставывса асвеськöдлан органъяслы:
лöсьöдны Коми Республикаса йöзлысь дзоньвидзалун видзан министерствоöн участвуйтöмöн мониторинг котыртöм да нуöдöм кузя мероприятиеяс;

сетны Коми Республикаса йöзлысь дзоньвидзалун видзан министерствоö Коми Республикаын наркотическöй серпас йылысь юöр;
7. Коми Республикаын наркотическöй серпас мониторинг нуöдöм вылö рöскодсö артыштöма Коми Республикаса республиканскöй бюджет мында да тшöт весьтö локтан финансöвöй воын "Дзоньвидзалун видзöм" юкöн вылö.
8. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А.Кутаевалы.

Коми Республикаса Юралысь                                                                В.Торлопов

Сыктывкар

2008 вося сентябр 22 лун

258 №

ВЫНСЬÖДÖМА

Коми Республикаса Правительстволöн

2008 во сентябр 22 лунся 258 №-а шуöмöн

(содтöд)

Коми Республикаын наркотическöй серпаслы мониторинг йылысь

ПОЛОЖЕНИЕ

1. Коми Республикаын наркотическöй серпаслы мониторинг (водзö – мониторинг) – котыртан, техническöй, научнöя туялан да мукöд мероприятиелöн торъя система, мый веськöдöма наркотическöй серпас йылысь юöръяс да туйвизьяс чукöртöм, донъялöм, анализируйтöм да прогнозируйтöм вылö, наркотикъяс улö олысьяслöн веськалан факторъяслысь вынсö тöдмалöм вылö, а сідзжö Коми Республикаын наркомания паськалöмлы паныд тыш нуöдан юкöнын государственнöй политикаын медколана туйвизьяс да торъя мераяс подулалöм вылö.
2. Мониторинглöн медшöр могыс - босьтны Коми Республикаын наркотическöй серпас паськалöм да вежсьöм йылысь тырвыйö юöр, мый колö наркомания паськалöмлы паныд тыш нуöдан юкöнын государственнöй политикаын медколана туйвизьяс подулалöм да лöсьöдöм вылö.

3. Индöм мог збыльмöдöм могысь колö вöчны татшöм удж:

лöсьöдны мониторинглысь пыр выльмöдан öтувъя юöртан фонд;

лöсьöдны олысьяслöн быдсикас юкöн да группа костын наркотикъяс улö веськалöм да паськалöм йылысь да та вылö тöдчысь факторъяс йылысь лыдпасъяс бöрся дугдывтöг видзöдöм;
корсьны помкаяс, мыйяс тöдчöны наркотикъяс улö олысьяслöн веськалöм вылö да сійöс артмöдысь факторъяс вылö;

аддзыны, кодарлань мунö Коми Республикаын наркотическöй серпасыс;

прогнозируйтны наркотикъяс улö олысьяслысь веськалöмсö да пöртны олöмö лöсялана мераяс;

координируйтны ведомствокостса удж наркомания паськалöмлы паныд удж бурмöдöм кузя государственнöй власьт органъяслы вöзйöмъяс дасьтöм дырйи;
могмöдны государственнöй власьт органъясöс Коми Республикаын наркотическöй серпас вежсьöм йылысь збыль да тырвыйö юöрöн, медым бурджыка да зумыдджыка вöчны наркомания паськалöмлы паныд удж.

4. Мониторинг нуöдöм дырйи вöчсьö татшöм удж:
1) Коми Республикаса йöзлысь дзоньвидзалун видзан министерство:

чукöртö, видзö, обработайтö да донъялö лöсялана юöрсö;

координируйтö мониторинг кузя удж, могмöдö сійöс материально-техническöя да юöрöн;

öтувтö юöр, мый сетöма Коми Республикаса олöмö пöртысь власьт органъясöн, федеральнöй государственнöй власьт органъясöн (сёрнитчöмöн), Коми Республикаын меставывса асвеськöдлан органъясöн (сёрнитчöмöн) (водзö – мониторингын участвуйтысьяс) асланыс компетенцияын;

дасьтö государственнöй власьт органъясöн решениеяс примитöм кузя вöзйöмъяс, мый инмö наркомания паськалöмлы паныд уджлы да наркотикъяс улö олысьяслöн веськалöмысь öлöдöмлы, тöдчысь факторъяс бырöдöмлы да чинтöмлы;
сетö юöрсö Коми Республикаын наркотикъяслы паныд сулалысь комиссияö;

2) мониторингын участвуйтысьяс:

асланыс компетенцияын чукöртöны социологическöй юöр, öтувтöны да донъялöны Коми Республикаса районъясын да каръясын наркотическöй серпас петкöдлысь статистическöй лыдпасъяс, а сідзжö чукöртöны да öтувтöны Коми Республикаын наркомания паськалöмлы паныд удж нуöдан юкöнын кывкöртöдъяс;

нуöдöм анализ кузя вöчсьö юöртан аналитическöй справка, кöні:

петкöдлыссьöны медшöр лыдпасъяс, мый серти тыдалö, кутшöм Коми Республикаын наркотическöй серпасыс, а сідзжö кутшöмöсь факторъясыс, мый вöсна олысьяс веськалöны наркотикъяс улö;
петкöдлыссьöны Коми Республикаын овмöдчöминъяс, кöні лоисны тöдчана вежсьöмъяс медшöр лыдпасъясын, мый серти тыдалö, кыдзи сöвмö Коми Республикаын наркотическöй серпасыс;
донъявсьö лоöм вежсьöмъяслöн помкаыс;
петкöдлыссьöны государственнöй власьт органъясöн, Коми Республикаын меставывса асвеськöдлан органъясöн нуöдöм медшöр мероприятиеяс, кыдзи паныд сувтны наркомания паськалöмлы, да донъявсьö наысь бурлуныс; 
вöчсьö Коми Республикаын наркотическöй серпас сöвмöмлы дженьыд кад кежлö прогноз;

лöсьöдсьöны государственнöй власьт органъясöн, Коми Республикаын меставывса асвеськöдлан органъясöн решениеяс примитöм могысь Коми Республикаын наркотическöй серпас бурмöдöм кузя вöзйöмъяс;
юöртан аналитическöй справкаяс да статистическöй лыдпасъяс сетсьöны Коми Республикаса йöзлысь дзоньвидзалун видзан министерствоö.
5. Мониторинглöн юöртан фонд петкöдлö олысьяслöн быдсикас юкöн да группа костын наркотикъяс улö веськалöм йылысь, сылöн вежсьöм да та вöсна лоöмторъяс йылысь юöръяслысь база, мый лöсьöдöма уна вося петкöдчöмъяс подув серти.
6. Мониторинглöн юöртан фонд лöсьöдсьö:

статистическöй юöръяс серти, мый сетöма мониторингын участвуйтысь органъясöн;

юöртан аналитическöй документъяс серти, мый сетöма мониторингын участвуйтысьясöн;

торъя социологическöй туялöмъяслöн лыдпасъяс серти;

наркомания паськалöмлы паныд сулалöм кузя нормативнöй правовöй актъяс, юöртан аналитическöй материалъяс, йöзöс юöртан средствояслöн йöзöдöмторъяс, методическöй, справочнöй да мукöд юöр серти.
7. Мониторинглысь юöртан фонд котыртö да чукöртö Коми Республикаса йöзлысь дзоньвидзалун видзан министерство.
8. Мониторинглöн юöртан фонд лыдпасъясöн мониторингын участвуйтысьяс вежласьöны дон босьттöг сöгласуйтöм мында серти юöр чукöртöм, видзöм да сетöм урчитöм формаяс, связь каналъяс кузя.
Вуджöдіс Кузнецова Н.А., 6 129 пас

